
				এই পাতাটির মুদ্রণ সংশোধন করা প্রয়োজন। 
সাবিত্রী C
ও স্তম্ভিত হইয়া গেলেন। যমরাজ সত্যবানের সূক্ষ্মদেহ হইয়া চলিয়া গেলেন, সাবিত্রীও যমরাজের পশ্চাৎ পশ্চাৎ চলিতে লাগিলেন ।
যমরাজ তখন সাবিত্রীকে সম্বোধন করিয়া বলিলেন,-“সাবিত্রী । মনুষ্য এই পৰ্য্যন্ত আসিতে পারে, ইহার অতিরিক্ত মানুষের আসিবার শক্তি নাই। তুমি পশ্চাৎ ফিরিয়া যাইয়া পতির অন্তিম কাৰ্য্য কর, তুমি পতির ঋণ হইতে মুক্ত হইয়ােছ।”
পতির ঋণ-পাশ হইতে মুক্ত হইয়াছেন, সাবিত্রীর এরূপ বিশ্বাস হইল না, তিনি যমরাজকে বলিলেন, “তপশ্চরণ, গুরুজনের সেবা, ব্ৰত ও আপনার কৃপায় আমার গতি অপ্ৰতিবন্ধ হইবে। আপনি আমাকে পশ্চাতে হাঁটাইতে পারিবেন না ।”
সাবিত্রীর উল্লিখিত কথা শুনিয়া এবং তঁহার অকৃত্ৰিম পাতিব্ৰ্যতের পরিচয় পাইয়া যমরাজ বলিলেন, “আমি তোমাকে সত্যবানের প্ৰাণভিক্ষা ব্যতীত অন্য যে কোন বর চাহ, তাহা দিতে সম্মত আছি।” সাবিত্ৰী বলিলেন, “পতির প্রাণ অপেক্ষ আমার কি প্ৰাৰ্থনীয় থাকিতে পারে?” এই বলিয়া তিনি ধৰ্ম্মরাজের পশ্চাৎ পশ্চাৎ চলিতে লাগিলেন। একে তা সারা বৎসর দুশ্চিন্তায় মিয়মাণা, তদুপরি তিনদিন তিনরাত্রি নিরন্থ উপবাস, সাবিত্রীর দেহে আর কত সহে ? তিনি তবুও যমরাজের পিছু পিছু চলিতে লাগিলেন। ধৰ্ম্মরাজ সাবিত্রীকে বারদ্বার ফিরিয়া যাইতে অনুরোধ করিলেন। কিন্তু সেই সতী সাধবী দৃঢ়তার সহিত উত্তর করিলেন, “যতক্ষণ স্বামীর আত্মার নিকটে আমি আছি, ততক্ষণ আমার কোনই ক্লেশ নাই। আমার স্বামীর যে গতি হইয়াছে, আমারও সেই গতি হইবে।”
সাবিত্রীর ক্লেশ দেখিয়া যমরাজের হৃদয়ে করুণার উদ্ৰেক হইল, डिनि आबांद्र बलिदलन-"छूमि किब्रिया बा७।” नांबिली क्रूडाब्र गश्डि বলিলেন-“ন দূৱমেতদ্মম ভর্তৃসন্নিধেী মনো হিমে দূরতরাং প্রধাৰতি।”

